
MEMORIA DE ACTIVIDADES DA A.C. ARUMES DO CORGO E 
CEC (2024)

XANTAR DE ENTROIDO

O 18 de febreiro celebrouse o tradicional xantar 
de entroido da Asociación co fin de cargar as pilas 
e comezar o ano con bo pé. A celebración levouse 
a cabo no restaurante Prados e contou cunha 
asistencia de 60 comensais.

PRESENTACIÓN DO NÚMERO 10 DA REVISTA 
CORGA

O sábado, 11 de maio, presentouse no Punto 
de Atención á Lectura do Corgo o número 10 da 
revista Corga que contaba cos seguintes traballos:

•	 Xurxo Xosé Rodríguez Lozano: “Xesús 
de Xorxe. O entroido de Queizán e outras 
cantigas”.

•	 Carlos Álvarez Quiroga e Tamara Fuentes 
Sánchez: “Aproximación ao comportamento 
ante a morte dos habitantes do Corgo dos 
séculos XVIII-XIX a través dos testamentos”.

•	 Lois Ladra: “O Punto de Atención á Lectura 
do Corgo: un novo espazo cultural para a 
comunidade”.

•	 Lois Ladra e José Manuel Blanco Prado: “Rituais 
festivos no santuario do San Bartolomeu de 
Abragán (O Corgo, Lugo)”.

•	 Marco Antonio García-Gabilán Sangil: “O 
concello do Corgo: unha primeira achega á 
súa orixe. Das xurisdicións de Adai, Arxemil e 
Manán de Arriba ao concello constitucional da 
“Villa y Puebla de Aday”.

•	 Fernando Arribas Arias: “Novas cruces e un 
peto no concello do Corgo”.

•	 Óscar González Murado: “O arciprestado de 
Farnadeiros no ano 1763. Presentación do 
primeiro inventario das súas igrexas”.

•	 Alberto Martín Monge: “Xenealoxía dunha 
familia da parroquia de Santo André de 
Chamoso: os Díaz”.

•	 Mario Outeiro Iglesias: “Construcións para a 
pesca fluvial no Corgo”.

No acto, presentáronse os traballos da revista, 
as medallas aos novos socios e repartiuse un 
exemplar de agasallo a cada un dos asistentes.

XIV ENCONTRO DE ASOCIACIÓNS

O sábado 25 de maio de 2024 celebrouse a XIV 
Xuntanza de Asociacións, no que participaron a 
Asociación Cultural Arcas de Sarria, Agrupación 
Instructiva de Redes-Caamouco (Ares), 
Asociación Andaina A Canteira do Puntal de 

Neda, Asociación de Amigos do Patrimonio de 
Castroverde e a Asociación Cultural Arumes 
do Corgo, exercendo de anfitrioa este ano a 
Asociación Andaina A Canteira do Puntal de Neda.

Esta asociación organizou unha ruta polo camiño 
Inglés e polas rúas de Ferrol, para despois facer 
unha visita guiada a Exponav e ao Museo Naval. 
A continuación fixemos unha visita ao Mosteiro 
de San Martiño do Couto en Narón, para despois 
dirixirnos a Valdoviño onde nos tiñan preparado 
un suculento xantar. Para rematar puidemos 
gozar co grupo de cantos de taberna Os Xotas 
de Ferrol.

PRESENTACIÓN DO LIBRO: “19 (+1) 
ESCAPADAS POLO CORGO. GUÍA VISUAL DO 
CONCELLO” DE MARIO OUTEIRO

O venres, 21 de xuño, presentouse no Punto 
de Atención á Lectura do Corgo o libro “19 (+1) 
Escapadas polo Corgo. Guía visual do concello”, 
do profesor e escritor corgués Mario Outeiro 
Iglesias, que forma parte das Xuntas Directivas 

da A.C. Arumes do Corgo e do Centro do Estudos 
do Corgo. O libro foi editado polo Servizo de 
Publicacións da Deputación de Lugo e todos os 
asistentes foron agasallados cun exemplar.

Á presentación asistiron a Deputada de 
Cultura Iria Castro, o Alcalde Felipe Labrada e 
acompañaron ao autor Manuel Fernández López 
(Lolo de Anseán) e Xosé Manuel Castro Castedo 
que colaboraron en distintas fases da realización 
do libro.

Despois da presentación ao público na Feira do 
libro de Lugo e da presentación do Corgo o libro 
percorrerá os seguintes emprazamentos:

•	 Mércores, 26 de xuño ás 20:00 h, no salón de 
actos da Deputación Provincial (Pazo de San 
Marcos).

•	 Venres, 5 de xullo ás 20:45 h, na antiga escola 
de Adai.

•	 Venres, 12 de xullo ás 20:45 h, no local social 
de Cela.

LAMBISCADAS CIENTÍFICAS

O 20 de novembro tivemos un relatorio sobre 
as “Enfermidades transmitidas por carrachas: 
coñecelas para poder previlas” a cargo da 
doutora Susana Remesar Alonso. A conferencia 
levouse a cabo no Punto de Atención á Lectura 
do Corgo dentro do programa Lambiscadas 
Científicas promovido por Xuvenciencia co apoio 
da Vicepresidencia da Deputación de Lugo e a 
FECYT.

EXCURSIÓN A VIGO

O sábado 30 de novembro desprazámonos 
ata Vigo para ver as luces de Nadal. Unha vez 
alí fixemos unha ruta polas principais rúas da 
cidade para ver os motivos navideños, e os seus 
mercados de Nadal.

Máis tarde puidemos ter unha perspectiva 
diferente das luces ao poder desfrutar dunha ruta 
no “Nadal bus”.

XVIII CERTAME LITERARIO “TERRAS DE 
CHAMOSO”

O sábado, 21 de decembro, no Punto de Atención 
á Lectura do Corgo celebrouse a entrega de 
premios do XVIII Certame Literario “Terras de 
Chamoso”. Os premiados desta edición foron:

CATEGORÍA: INFANTIL

Modalidade: poesía

1º premio:	 Paula Reija Folgueira, de 
Castroverde, pola obra “Sombras de 
Guerra”.

2º premio:	 Xulia Veiga Penelo, de Serés 
(Castroverde), pola obra “Canción”.

Modalidade: relato

1º premio:	 Carla Rodríguez Pallas, da Coruña, 
pola obra “Dereito a elixir o meu 
propio futuro”.

2º premio:	 Lola Veiga Díaz, de Bolaño 
(Castroverde), pola obra “A infancia 
de miña avoa”.

Accésit:	 Sofía Valcárcel Urbina, de Adai (O 
Páramo), pola obra “A historia de 
Mari”.

Accésit:	 Tomás Maceira Forero, de Martín 
(Baleira), pola obra “A historia do 
lobishome”.

Premio “A Legua Dereita”: Carla Carracedo 
Fernández, de Lugo, pola obra “A 
colleita do pan antigamente”.

CATEGORÍA: XUVENIL

Modalidade: poesía

1º premio:	 Uxía Seoane Duro, da Estrada 
(Pontevedra), pola obra “Tradicións 
que soan”.

2º premio:	 deserto.

Modalidade: relato

1º premio:	 deserto.

2º premio:	 deserto.

CATEGORÍA: ADULTOS

Modalidade: poesía

1º premio:	 Ramón Sandoval, de Vigo 
(Pontevedra), pola obra “Cartografía 
da casa deshabitada”.

2º premio:	 Antón Recamán, de Cee (A Coruña), 
pola obra “Nesta outra parte da 
néboa”.

Modalidade: relato

1º premio:	 Sonia Martínez López, de Sarria, pola 
obra “Ariz”.

2º premio:	 Abril Viqueira Pose, de Ordes (A 
Coruña), pola obra “Néboa gris”.

